Пыдди пуктана пассажиръяс!
Самолётын лэбигӧн Тіянӧс лёк суӧмысь видзӧм могысь корам: энӧ босьтӧй тӧдтӧм йӧзсянь самолётын нуӧм вылӧ туй кӧлуй, посылкаяс, мукӧдтор. Энӧ сетӧй бокӧвӧй йӧзлы видзны ассьыныд туй кӧлуйнытӧ весиг недыр кад кежлӧ. Энӧ кольӧй дӧзьӧртӧг ассьыныд эмбурнытӧ. Ті кӧ аддзинныд дӧзьӧртӧг кольӧм эмбур, тӧдтӧм предметъяс, висьталӧй та йылысь полицияын уджалысьлы либӧ справка сетан бюроса агентлы.
Корам: самолётын лэбигӧн энӧ нуӧй туй да кивывса кӧлуйын кокньыда ӧзйысь, взрыв вöчан да самолётын нуны позьтӧм мукӧд вещество. Тіян туй кӧлуйын кӧ эм электрическӧй либӧ электроннӧй приборъяс, висьталӧй та йылысь пасйысьӧм либӧ досмотр дырйи.
Медым эз ло неминуча, кивывса кӧлуй пыдди самолётын оз позь новлӧдлыны пурт да мукӧд сутшкан-вундантор. Корам Тіянӧс гартны самолётын нуны позяна татшӧмторъяссӧ да сетны найӧс багажӧ.
Самолётӧн лэбигӧн оз позь вӧдитчыны электроннӧй ворсӧмъясӧн, портативнӧй видеокамераясӧн, видеомагнитофонъясӧн, новлӧдлан телефонъясӧн да мукӧд электроннӧй аппаратураӧн.
Вермытӧмъяс да оласногын дзескӧдӧм                                                 позянлуна йӧз лыдысь пассажиръяслы 
Сыктывкарса аэропортын уджалысьяссянь     
  услугаяс да отсӧг босьтан юалӧмъяс серти
памятка
Пыдди пуктана пассажиръяс!
Вӧзъям тӧдмасьны вермытӧмъяс да оласногын дзескӧдӧм позянлуна йӧз лыдысь пассажиръяслы юӧрӧн, кыдзи найӧ вермӧны пырны аэровокзалӧ, кутшӧм эмӧсь аслыспӧлӧслунъяс Сыктывкарса аэропортын уджалысьясӧн налы услугаяс да содтӧд отсӧг сетӧмын.
Вермытӧмъяс да оласногын дзескӧдӧм позянлуна йӧз лыдысь пассажиръяс аэровокзалӧ пырӧны стационарнӧй кӧрт корсян рамка бокті. Пырӧм бӧрын досмотрсӧ нуӧдӧны киын кутан кӧрт корсянторйӧн.
Вермытӧмъяс да оласногын дзескӧдӧм позянлуна йӧз лыдысь пассажиръяс да найӧс колльӧдысьяс пасйӧны билетъяссӧ, сетӧны туй кӧлуйсӧ ӧчередьтӧг аэровокзаллӧн 1 судтаын (1 №-а досмотр зонаын).
Сы могысь, медым сьӧкыда ветлысь йӧз вермисны пырны аэропортӧ да босьтны услугаяс, аэровокзалын эмӧсь:
- автомашина сувтӧданін. Сійӧ меститчӧ аэровокзалсянь веськыдвылын татшӧм инпас серти: Колхоз ул., 3Б;
- персонал коран кнопка (аэровокзалӧ пыригӧн);
- юӧртан мнемосхема, медым лёка аддзысь йӧз вермисны ветлӧдлыны зданиеті (аэровокзалӧ пыригӧн);
- индукционнӧй панель, медым юӧртны да сетны мукӧд сигнал слуховӧй аппаратъясӧ либӧ имплантъясӧ (справкаын);
- омӧля аддзысьяслы электроннӧй лупа (справкаын);
- креслӧ-каталка, медым ветлӧдлыны аэропортті;
- ступенькоход, медым лэптыны пассажиръясӧс самолётӧ да лэдзны самолётысь;
- креслӧ-кӧляска видзан камера (дон босьттӧг);
- аэровокзал джоджын наклейкаяс. Найӧ петкӧдлӧны вермытӧмъяс да оласногын дзескӧдӧм позянлуна йӧз лыдысь пассажиръяслы шойччанінъяс и  могмӧдан зонаӧ туйсӧ.
Колана содтӧд отсӧгсӧ сетӧны аэропортын уджалысьяс. Медым корны уджалысьсӧ, колӧ личкыны персонал коран кнопка. Сійӧ меститчӧ аэровокзалӧ пыригӧн ӧдзӧслӧн шуйгаладорын.
Сідзжӧ позьӧ шыӧдчыны татшӧм телефонъяс пыр:
- 24-22-22
- 89121541720
Аэропортын:
- Тіянлы ас кадӧ да стӧча сетасны самолётъяс ветлӧм да сетан услугаяс йылысь юӧр;
- аэропортса уджалысьяс паныдаласны Тіянӧс сёрнитчӧминын;
- аэровокзал 1 судтаын 1 №-а досмотр пунктын Тіянлы отсаласны пасйысьны, оформитны туй да кивывса кӧлуй. Федеральнӧй авиационнӧй правилӧяс серти Ті верманныд нуны урчитӧм нормаын ассьыныд туй кӧлуйнытӧ содтӧд дон мынтытӧг. Пасйӧм туй кӧлуй ӧти месталӧн сьӧктаыс оз вермы лоны 50 килограммысь унджык, вӧдитчан креслӧ-кӧляска кындзи. Сідзжӧ дон мынтытӧг туй кӧлуй нуан урчитӧм нормаысь унджык Ті верманныд нуны: кӧстыльяс, чукӧртана креслӧ-кӧляска, налӧн кӧ габаритъясыс сетӧны позянлун безопаснӧя меститны найӧс самолётын пассажирлӧн пуклӧс весьтса джаджйын либӧ водзын сулалысь пассажирскӧй пуклӧс улын. Электрическӧй привода креслӧ-кӧляскаӧн вӧдитчысьяслы быть колӧ босьтны аскӧдныс ключ/приспособление чукӧр, медым торйӧдны креслӧ-кӧляска аккумуляторлысь клеммаяссӧ, а сідзжӧ аккумуляторлысь упаковка. Электрическӧй привода креслӧ-кӧляска аккумуляторлысь клеммаяссӧ Ті торйӧданныд да крепитанныд асьныд либӧ тайӧс вӧчӧ аэропортса уджалысь – тайӧ услугасӧ сетӧны водзвыв корӧм серти. Рейс вылӧ пасйысигӧн вӧдитчан электрическӧй привода креслӧ-кӧляскасӧ Тіянлы колӧ сетны пасйӧм туй кӧлуйӧ. Сійӧс нуӧны туй кӧлуй отсекъясын, урчитӧм нормаысь унджык дон босьттӧг;
- Тіянӧс колльӧдасны суйӧр вуджан, таможня, санитарно-карантиннӧй, ветеринарнӧй, карантиннӧй фитосанитарнӧй контроль сикасъяс да досмотръяс вылӧ, отсаласны найӧс прӧйдитны;
- Тіянлы отсаласны пуксьыны самолётӧ, сэк, кор колӧ – креслӧ-кӧляскаӧн либӧ мукӧд отсасян средствоӧн, сы лыдын ступенькоходӧн;
- Тіянӧс медводдзаяс лыдын пуксьӧдасны самолётӧ;
- Тіянлысь кивывса кӧлуйнытӧ ваясны самолётӧ да меститасны сэні;
- пассажиръяс петӧм бӧрын Тіянӧс паныдаласны, петкӧдасны самолётысь,  коланлун дырйи креслӧ-кӧляскаӧн да ступенькоходӧн вӧдитчӧмӧн, отсаласны нуны сьӧрсьыныд босьтлӧм эмбурнытӧ;
- Тіянӧс колльӧдасны самолётсянь туй кӧлуй сетанінӧдз, отсаласны босьтны туй кӧлуй, прӧйдитны паспортнӧй да таможеннӧй колана процедураяс;
- пассажирлысь туй кӧлуй воштігӧн, а сідзжӧ туй кӧлуй тшыкӧдӧм-жугӧдӧм либӧ сылысь юкӧнсӧ воштӧм дырйи, аэропортса уджалысь оформитӧ туй кӧлуй тшыкӧдӧм-жугӧдӧм йылысь документъяс;
- Тіянӧс колльӧдасны туй кӧлуй сетанінсянь сёрнитчӧминӧдз;
- воан аэропортын авиационнӧй персонал паныдалас Тіянӧс торйӧн;
- транзитнӧй (трансфернӧй) лэбӧмъяс дырйи Тіянлысь маршрут серти водзӧ мунӧмнытӧ могмӧдӧм вылӧ:
а) Тіянлы сетасны недыр кад кежлӧ вӧдитчӧм вылӧ креслӧ-кӧляска, медым вӧлі позянлун ветлӧдлыны аэропортті, креслӧ-кӧляскасӧ сетӧны и рейс сёрмигӧн;
б) сэк, кор колӧ медицина отсӧг, Тіянӧс колльӧдасны медпунктӧдз, кор колӧ, отсаласны мунны санитарно-гигиеническӧй жыръясӧ;
в) Тіянлы отсаласны петкӧдны нуӧдысь понъяснытӧ гуляйтны (пемӧсъясӧс гуляйтан местаыс аэровокзалводзса скверын);
г) Тіянлы сетасны транспорт сулаланінын места, креслӧ-кӧляскаяс видзан камера.
Медым босьтны колана услугаяс, Ті верманныд водзвыв сетны заявка “Комиавиатранс” акционер котырлӧн сайтын либӧ татшӧм электроннӧй инпас серти:
maltseva.ns@komiaviatrans.ru либӧ supervisorSCW@komiaviatrans.ru.
 Индӧм электроннӧй инпас вылӧ Ті сідзжӧ верманныд норасьны сетӧм услугаяслӧн ногтуй вылӧ либӧ ыстыны претензия (8212) 280-351 либӧ 280-359 факс пыр.
Аэровокзалӧ да аэровокзалса жыръясӧ пырӧмсӧ могмӧдӧм, услугаяс босьтӧм серти юалӧмъясӧн, а сідзжӧ пасйӧгъясӧн либӧ вӧзйӧмъясӧн позьӧ шыӧдчыны Сыктывкар аэропортса кывкутысь уджалысь – новлӧдлӧм котыртан служба сменаса начальник дорӧ 89121541720 телефон пыр (сутки чӧж).
